भारत सरकार
रेल मंत्रालय
राज्य सभा
06.03.2020 के
अतारांकित प्रश्न सं. 1895 का उत्तर
दक्षिण-पश्चिम रेलवे में रेलवे का विद्युतीकरण करने का कार्य
1895. डा. प्रभाकर कोरेः 
क्या रेल मंत्री यह बताने की कृपा करेंगे किः
(क) 
क्या यह सच है कि रेलवे रेलगाड़ियों की गति को 10 से 15 प्रतिशत तक बढ़ाने के लिए दक्षिण-पश्चिम रेलवे (एसडब्ल्यूआर) के विभिन्न खण्डों का विद्युतीकरण करने का कार्य शुरू करने का विचार कर रहा है;

(ख) 
यदि हां, तो दक्षिण-पश्चिम रेलवे में कितने मार्गों का विद्युतीकरण किए जाने का विचार है और ऐसे सभी प्रस्तावित रेल मार्गों के विद्युतीकरण का कार्य पूरा करने की समय-सीमा क्या है; और
(ग) 
कर्नाटक राज्य में किए जा रहे रेलवे के विद्युतीकरण के कार्य की स्थिति का तत्संबंधी ब्यौरा क्या है?


उत्तर
रेल और वाणिज्‍य एवं उद्योग मंत्री (श्री पीयूष गोयल)
(क):  जी हाँ। रेल मंत्रालय ने भारतीय रेल में दक्षिण पश्चिम रेलवे (एसडब्ल्यूआर) के मार्गों सहित दिसंबर 2023 तक शेष बड़ी आमान (बला) मार्गों को विद्युतीकृत करने की योजना बनाई है । रेल मार्गों का विद्युतीकरण रेलगाड़ियों की गति बढ़ाने की एक पहलकदमी है।
(ख): दक्षिण मध्य रेलवे में पूर्णंतः/आंशिक रूप से आने वाली 3,066 करोड़ रु. की लागत से, 2,782 किलोमीटर लंबी 14 विद्युतीकरण परियोजनाएं प्रगति पर हैं। जिसमें से, 156 किमी का कार्य पूरा हो चुका है। शेष खण्‍डों में कार्य निष्पादन/योजना के विभिन्न चरणों में है और चरणबद्ध तरीके से दिसंबर,  2023 तक पूरा करने की योजना बनाई गई है। दक्षिण पश्चिम रेलवे में 2009-14 के दौरान 46 मार्ग कि.मी. विद्युतीकरण की तुलना में 2014-19 के दौरान 375 मार्ग कि.मी. (आरकेएम) का विद्युतीकरण किया गया है।
(ग): कर्नाटक में पूर्णंतः/आंशिक रूप से आने वाली 3,772 करोड़ रु. की लागत से, 3,379 किलोमीटर लंबी 16 विद्युतीकरण परियोजनाएं प्रगति पर हैं। जिसमें से, 475 किमी का कार्य पूरा हो चुका है। कर्नाटक में 2009-14 के दौरान 90 मार्ग कि.मी. विद्युतीकरण की तुलना में 2014-19 के दौरान 430 मार्ग कि.मी. का विद्युतीकरण किया गया है।    

